
1. INTRODUCIÓN 
 

Na reunión de Comisión de Coordinación Pedagóxica do día 6 de xuño de 2023, como 

consta na acta, encárgaselle a seguinte comisión a revisión deste proxecto, para 

actualizalo cara aos próximos catro anos da súa vixencia.  

A comisión queda formada por: 

 

 

COMISIÓN PARA ACTUALIZAR O PROXECTO LINGÜÍSTICO 

PROFESOR/A CARGO 
Mª Luisa Bel Ortega (de baixa) Xefa do Dpto. de Dinamización da L. Galega  

Carme Fernández Miranda Xefa do Dpto. de Lingua Galega 

Isabel Martínez López Xefa do Dpto. de Lingua Francesa 

Ana María Manrubia Pereira Xefa de Estudos 

José Facundo Pereira Ameneiro Xefe do Dpto. de Lingua Inglesa 

Victoria Piñeiro Carregado Directora 

Natalia Ogorodnikova Ogorodnikova Xefa do Dpto. de Lingua Castelá e Literatura 

Camino Riegas González Xefa do Dpto. de Latín e Grego 

José Manuel Mauriz Cereijo Xefe do Dpto. de Economía 

Tomás Miranda García Xefe do Dpto. de Filosofía 

Lucas Rey Seoane Coordinador da FCT 

José Luis López Bergantiños Xefe do Dpto. de Xeografía e Historia 

2. MARCO LEGAL 
 

 

ETAPAS: ESO/BAC/CICLO 
 

● Lei 3/1983, do 15 de xuño, de Normalización Lingüística, DOG do 14 de xullo. 

● Plan Xeral de Normalización Lingüística, aprobado no Parlamento de Galicia o 21 de 

setembro de 2004. 

● Orde do 20 de febreiro de 2004 pola que se establecen as medidas de atención 

específica ó alumnado procedente do estranxeiro. 

● Decreto 79/2010 do 20 de maio de 2010, para o plurilingüismo no ensino non 

universitario de Galicia. 

● Orde do 10 de febreiro de 2014 pola que se desenvolve o Decreto 79/2010, do 20 de 

maio, para o plurilingüismo no ensino non universitario de Galicia, con relación á 

exención da materia de lingua galega. 

● Decreto 324/96, do 26 de xullo, polo que se aproba o Regulamento Orgánico dos 

Institutos de Educación Secundaria. Artigo 83 – Punto 4 

● Orde do 1 de agosto de 1997 pola que se ditan instrucións para o desenvolvemento 

do Decreto 324/1996 e se establece a súa organización e funcionamento. Puntos 27 

e 28 

● Decreto 156/2022, do 15 de setembro, polo que se establecen a ordenación e o 

currículo da educación secundaria obrigatoria na Comunidade Autónoma de Galicia. 

● Decreto 157/2022, do 15 de setembro, polo que se establecen a ordenación e o 

currículo do bacharelato na Comunidade Autónoma de Galicia. 

3. ANÁLISE DA REALIDADE SOCIOLINGÜÍSTICA DO CENTRO 
 

 
Ver: ENQUISA 
 
A contorna sociolingüística do centro 

A realidade sociolingüística da cidade de Ferrol, na que está situado o instituto, reflicte 

que a lingua galega ten unha presenza social menor da que debería pola súa historia e 

situación legal actual. Isto é palpábel nomeadamente no núcleo urbano, onde o galego 

continúa a ser visto, en grande medida, coma unha lingua “allea”, que falan outros 

galegos, non os ferroláns. Os últimos datos do Instituto Galego de Estatística (IGE) 

sobre o uso da lingua amosan que Ferrol é o concello de Galicia con menor porcentaxe 

de persoas que din falar sempre en galego. 

 

A situación do profesorado 

Precisamos conseguir unha maior implicación do profesorado na dinamización da lingua 

galega. Aproximadamente un 40% do profesorado usa a lingua galega no ámbito 

académico. Sería moi positivo que se transmitise a idea de que a lingua se debe percibir, 

sentir, escoitar e usar con naturalidade no ámbito escolar para superar os prexuízos 

lingüísticos tan arraigados no noso contexto. 

 

A situación do alumnado do IES Saturnino Montojo 

Nunha porcentaxe elevadísima (superior ao 95%) o noso alumnado fala castelán, case 

exclusivamente, en todos os ámbitos, agás no educativo. O ambiente familiar adoita ser 

castelán-falante. Como consecuencia de todo isto, podemos dicir que o uso da Lingua 

galega é minoritario no noso Centro e practicamente inexistente nos contextos máis 

informais: recreos, saídas, etc. Porén, en Ferrolterra hai un número maior de galego-

falantes  e o alumnado deste centro tamén se atopa vinculado familiar e 

emocionalmente a este espazo. 

 

A situación lingüística do IES Saturnino Montojo 

A Lingua Galega está presente no Centro nos documentos, carteis, vida administrativa, 

comunicacións, etc., mais non así nos usos orais, polo que será un ámbito no que 

centraremos boa parte das actividades. 

O alumnado estranxeiro 

Nos últimos anos a presenza do alumnado estranxeiro vai en aumento. No curso escolar 

de 22-23 o alumnado inmigrante supón un 4% dun total de 414 do centro. Trátase, pois, 

de 17 alumnos e alumnas de 9 nacionalidades diferentes: Venezuela (3), Colombia (3), 

Perú (2), Portugal (1), Brasil (1), Marrocos ( 3), Ucraína (1), O Salvador (1), Cuba ( 2). 

Do total do alumnado inmigrante un 64% procede dun país castelanfalante, un 11 % 

procede dun país lusófono, e un 23% procede de países de idiomas moi distintos aos 

nosos. Este alumnado é de escolarización irregular e vese afectado polas situacións 

socio-culturais inestables e, en moitas ocasións, desfavorables. Ademais, adoita 

presentar problemas emocionais e falta de interese agravados pola etapa de 

adolescencia e por desarraigo da súa terra. 

  

 

4. OBXECTIVOS XERAIS 
 
1º.- Mellorar a competencia lingüística do alumnado, mediante as estratexias 

compartidas polo profesorado das distintas materias.  

2º- Mellorar a competencia plurilingüe do alumnado, fomentando a súa capacidade de 

facer transferencias entre distintas linguas como estratexia para comunicarse e ampliar  

o seu repertorio lingüístico individual. 

3º.- Fomentar o uso xeneralizado, tanto a nivel oral como escrito, da lingua galega, e 

reforzar a dimensión comunicativa do galego en relación con contextos vivos. 

4º. - Facilitarlle ao alumnado unha oferta educativa que lle axude a percibir a utilidade 

das linguas que se imparten no Centro. 

5º.- Incrementar a asociación de valores positivos ao noso idioma, que o fagan percibir 

como lingua moderna e de futuro para a promoción social de Galicia. 

6º.- Fomentar e facilitar a integración socio-lingüística e escolar de alumnado 

estranxeiro ou procedente doutras comunidades autónomas, con nulo ou insuficiente 

dominio da lingua galega e/ou da lingua castelá. 

7º.- Conseguir que rapaces e rapazas acaden a mesma competencia lingüística en 

galego e en castelán. 

8º.- Implicar e concienciar á Comunidade Educativa da importancia da súa colaboración 

nas actividades de Dinamización. 

9º.- Fomentar a coexistencia harmónica e respectuosa entre as dúas linguas oficiais da 

Comunidade. 

10º.- Fomentar o respecto e coñecemento das outras linguas oficiais da Península. 

11º.- Impulsar o traballo interdisciplinar de todos os departamentos de linguas na 

avaliación e coordinación dos acordos sobre o currículo integrado das mesmas. 

 
 

4.1. OBXECTIVOS ORIENTADOS Á CONTORNA SOCIOLINGÜÍSTICA DO CENTRO: 
 

● Promover o uso da nosa lingua con foros, debates,… especialmente mediante a 

coordinación dos proxectos intercentros de Participación Cidadá da Mocidade 

organizados polo Concello de Ferrol. 

● Fomentar a relación interxeracional e abrir o centro á contorna (programa Fálame da 

Emigración ou Falamos da escola xornadas solidarias de aprendizaxe e servizo, 

exposicións…) 

● Fomentar o traballo de investigación e recuperación das tradicións populares máis 

identificadas coa nosa contorna. 

● Valorar o medio social e o patrimonio máis próximo. Pretendemos pór en valor a 

cidade de Ferrol dentro dos nosos proxectos. Asemade continuaremos con algunhas 

das actividades que maior éxito tiveron no desenvolvemento do proxecto 

Namorando de Ferrol. 

● Manter informados as familias de todas as nosas actividades a través da Páxina Web 

do centro. Ademais haberá un enlace cos números que publiquemos da revista Nós 

tamén.  

● Implicar e concienciar as familias da importancia da súa colaboración nas actividades 

de Dinamización.  

 

4.2. OBXECTIVOS ORIENTADOS CARA AO PROFESORADO 

 

● Procurar a participación de todos os departamentos no Proxecto Anual e en 

Correspondentes Xuvenís 3.0. 

● Promover a desaparición dos prexuízos cara á lingua e crear actitudes positivas 

procurando conseguir un compromiso mínimo para a viabilidade do noso idioma. 

● Asentar o emprego do idioma galego como lingua vehicular da comunidade 

educativa. 

● Proseguir coa adquisición de materiais de todo tipo relacionados coa lingua. 

● Procurar o cumprimento da Lei de Normalización Lingüística, non en sentido 

fiscalizador, labor que compete á Inspección Educativa, senón como asesoramento e 

soporte a aquelas persoas que non se sintan seguras na utilización da lingua. 

● Acrecentar a presenza do galego nas aulas concienciando o profesorado de que a 

súa actitude é determinante para o alumnado. É preciso salvagardar o dereito de 

alumnas e alumnos a recibir as clases en galego, pois aumenta a súa competencia 

lingüística e permite recuperar a dignidade do principal símbolo da nosa cultura. 

● Implicar ao profesorado na comunicación eficaz  en linguas estranxeiras como o 

árabe, o ucraíno, o ruso, etc., dada a presenza de alumnado escolarizado no centro 

que se atopa en aula completamente illado, sen relación minimamente fluída entre 

docente e alumno/a.  

● Para isto é precisa a adquisición e posta á disposición do profesorado das apps de 

tradución simultánea da voz, que permitan o seguimento das explicacións docentes 

a todo o alumnado, e o compromiso do seu emprego. 

● Promover a produción lingüística oral e escrita do alumnado. 

 

4.3. OBXECTIVOS ORIENTADOS CARA AO ALUMNADO  

 

● Conseguir que rapaces e rapazas acaden a mesma competencia lingüística en galego 

e en castelán. 

● Recibir e difundir a información da páxina http://www.xuventude.net, que 

consideramos de grande interese para o alumnado do noso instituto, a través da 

páxina web do centro, de correos electrónicos, SMS, redes sociais ...  

● Fomentar a valorización da lingua galega ligada á recuperación da estima da súa 

cidade, do seu patrimonio cultural propio. 

● Practicar o discurso oral en galego con faladoiros, debates, encontros e “roteiros 

falados”. Tentaremos relacionarnos con alumnos doutros centros educativos de 

Galicia. 

● Facilitar a integración de alumnado que proveña de fóra de Galicia, garantíndolles, 

para este fin, unha formación accesible. 

● Acrecentar a presenza do galego nas aulas. 

http://www.xuventude.net/

● Facerlles ver que en galego podemos contar moito. Un medio sería a nosa revista 

Nós tamén, e outro sería un programa radiofónico de tipo musical realizado coa 

colaboración técnica do ciclo formativo de Vídeo DJ e son. 

● Achegarse, a través da novas tecnoloxías e da rede, á nosa cultura literaria, musical, 

cinematográfica... 

● Saber que a presenza na rede pode servir de plataforma para coñecérmonos, 

achegármonos e valorar a nosa cultura, sen renunciar á modernización e 

universalización.  

● Motivar os alumnos e alumnas e ao profesorado para se implicaren no proceso 

normalizador colaborando co traballo do equipo, prestando especial atención ao 

alumnado da ESO. 

● Promover a participación de bandas de música formadas polo alumnado do centro 

nas vindeiras edicións do festival A Mocidade coa Lingua. 

● Promover a creación do equipo de acollida para o alumnado estranxeiro para que 

poida ser axudado nos seus primeiros días no centro. 

● Implicar ao alumnado na comunicación en linguas estranxeiras como o árabe, dada a 

presenza de alumnado escolarizado no Centro que se atopa en aula illado 

socialmente sen relación verbal cos/coas seus/súas compañeiros/as (dedicar tempos 

e espazos para arroupar entre eles/as ao/á compañeiro/a estranxeiro/a, coñecelo, 

preguntarlle, informalo,  falar). Para isto pode ser axeitado o tempo das titorías 

presenciais en ESO. 

● Motivar á participación nas oportunidades que a Administración pon a disposición 

para acreditar ao alumnado nos niveis de competencia  en Francés e Inglés. Deberá 

facilitarse a asistencia ás probas e a preparación das mesmas. 

Para isto é preciso que o Profesorado se comprometa a respectar horarios de 

asistencia  ás probas e outros acordos para a posta de exames e para o 

desenvolvemento das actividades docentes no sentido de que non dificulten  a 

consecución deste obxectivo, considerando  á Xefatura de estudos a competente 

nesta coordinación. 

● Promover a coñecemento e respecto da diversidade cultural e lingüística do centro. 

● Promover o uso da lingua galega e ampliar a súa proxección no mundo, o 

departamento de inglés traballará con textos literarios galegos traducidos ao inglés 

por académicos de universidades británicas. Os estudantes deberán analizar e 

expresar a súa opinión sobre estes textos dentro das probas de comprensión 

lectora. 

● Incorporar tamén actividades interactivas e dinámicas que permitan aos estudantes 

non só expresar a súa opinión, senón tamén interactuar e debater entre eles sobre 

os textos literarios galegos traducidos ao inglés.  

 

4.4. OBXECTIVOS ORIENTADOS CARA AO CENTRO  

 

● Asumir o galego como lingua oficial do centro, coidando que a vida administrativa 

do mesmo coa comunidade se realice en galego. 

● Potenciar a dinamización da lingua galega a partir do enfoque do Tratamento 

Integrado das Linguas. 

● Promover a desaparición dos prexuízos cara á lingua e crear actitudes positivas 

procurando conseguir un compromiso mínimo para a viabilidade do noso idioma. 

● Proseguir coa adquisición de materiais de todo tipo relacionados coa lingua. 

● Visibilizar o uso da lingua galega cos retos do mundo actual. 

 

5. LIÑAS DE ACTUACIÓN PARA O FOMENTO DAS COMPETENCIAS 
LINGÜÍSTICA E PLURILINGÜE 

 
 

Á hora de desenvolver as actividades de normalización e dinamización pretendemos 

en todo momento que estas estean sempre enmarcadas dentro do Plan Xeral Anual do 

Centro e que aproveiten as canles que existen no Instituto para a súa realización: 

actividades complementarias, titorías, dinamizadores da Biblioteca, das TIC, da 

convivencia, Xefes de Departamento, Departamento de Orientación, etc. Calquera 

conduto pode ser bo para a transmisión dos devanditos obxectivos relacionados coa 

Normalización lingüística do Centro.  

  Desta maneira tratamos de conseguir que as nosas actuacións non se perciban de 

maneira illada ou que o alumnado as asocie unicamente ao Departamento de Lingua 

Galega.  

Cada curso pretendemos levar adiante unha iniciativa ou proxecto no que se 

impliquen todos os departamentos didácticos, para que poida chegar á totalidade do 

alumnado e tamén as familias. Ademais contamos coa participación constante do 

persoal da conserxaría e da cafetería. Queremos desenvolver actividades individuais, 

colectivas, dos alumnos e alumnas, de titoría, da biblioteca, dos departamentos 

didácticos, da dirección, dos pais e nais, dos avós e avoas… Trátase de proxectos 

cooperativos e abertos ás iniciativas de todos os membros da Comunidade Educativa: 

recitados, traballos de investigación, instalacións artísticas, contacto con expertos, 

exposicións, faladoiros, videoconferencias, certames literarios, programas de radio, 

ciclos de cinema... Calquera actividade que nos sirva para axudar a vencer as fronteiras 

da pobreza, dos prexuízos raciais, da xenofobia, do egoísmo, da falta de solidariedade e 

abrir camiños de comprensión, solidariedade, autocoñecemento, aprezo do noso e do 

dos demais. 

Outra actividade que queremos salientar é a de CORRESPONDENTES XUVENÍS 3.0, 

que nos vai permitir manter un contacto directo coa Dirección Xeral de Xuventude e 

Voluntariado e co Concello de Ferrol, para difundir toda a información que poida 

interesar ao alumnado do centro, contando co apoio dun equipo de alumnado de ESO, 

CICLO e BAC. 

Agrupamos as actividades proxectadas en relación cos obxectivos sinalados nos 

seguintes apartados:  
 

Actividades de dinamización lingüística referidas ao contorno sociolingüístico 

e situación lingüística do centro. 

 

Actividades en colaboración con IES da contorna, vinculados á Coordenadora de 

Equipos de Normalización Lingüística de Ferrolterra 

O noso EDNL desde a súa creación formou parte da Coordenadora de Normalización 

de Ferrolterra e as actividades que con ela desenvolvemos seguen sendo as que máis 

nos axudan a conseguir que o noso alumnado separe o uso da lingua do mundo 

puramente académico e a entenda como un medio de comunicación natural e 

espontáneo. Ademais desde hai anos participamos tamén das actividades proposta pola 

CGEDLG. 

• Recital poético no centro cultural Carballo Calero. 

• Participación no Certame de Creación Artística Poesía e Imaxe “En galego sen 

filtro” coa colaboración do Concello de Ferrol.  

• Teatro con G : asistencia a representacións teatrais. 

• Semana de Proxección de Cinema en Galego. 

• Festival de música: A Mocidade coa Lingua. 

• Concurso de microrrelatos, microteatro e micropoesía. 

Actividades desenvolvidas en colaboración co Concello, a Xunta e outras entidades 

e organismos. 

 

• Programa piloto intercentros de Participación Cidadá Da Mocidade de Ferrol. 

• Programa CAMIÑOS ESCOLARES SEGUROS. 

• Desenvolvemento de actividades interxeracionais, como Falamos da escola e 

Fálame da emigración en colaboración con Afundación Abanca. 

• Obradoiros de portugués organizados polo Concello. 

• Participación no programa Correspondentes xuvenís 3.0, integrado no Plan 

Proxecta e dependente da Consellería de Traballo e Benestar e da Secretaría de 

Igualdade.  

• Participación nas actividades programada polo Concello, a Xunta de Galicia ou 

calquera outra entidade a prol do uso da lingua galega, como por exemplo: 

asistencia a exposicións de fundacións, Universidade, editoriais, a Xunta, etc. 

• Asistencia a ciclos de cine ou representacións teatrais en lingua galega. 

• Colaboración coa Cociña Económica. 

 

Actividades destinadas a implicar ás familias. 

 

• Participación nos proxectos (faladoiros, exposicións, xornadas de portas abertas) 

• Debates, proxeccións de películas, recitais… 

• Participación na revista Nós Tamén. 

 

Actividades destinadas a toda a comunidade educativa. 

 

• Actualización do apartado de DL da páxina web. 

• Actualización do Taboleiro de Normalización Lingüística. Organización en 

diferentes seccións: lexislación, estudos lingüísticos, novidades literarias, música 

galega, artigos de prensa, composicións literarias dos nosos escritores 

(alumnado e profesorado), avisos … 

• Dinamización no ámbito das novas tecnoloxías ao alumnado, persoal non docente 

e mesmo pais, manténdoos informados sobre: dicionarios na rede (monolingües 

xerais, monolingües enciclopédicos, bilingües), tradutores, buscadores de 

terminoloxía, outros materiais. 

• Actividades do Equipo de Dinamización deseñadas para desenvolver nas festas 

tradicionais do instituto. O Equipo de Dinamización Lingüística en colaboración 

co Departamento de Galego ten unha grande presenza na organización e 

desenvolvemento das celebracións organizadas pola Vicedirección, como medio 

de facer chegar o noso traballo ao maior número de membros da Comunidade 

Educativa. A meirande parte delas son interdisciplinares e realízanse en 

contextos informais asociados á diversión e desligados do estritamente 

académico, polo que é especialmente importante que se desenvolvan en lingua 

galega: 

 

- Festa do MAGOSTO: Xogos Populares en colaboración co Dpto. de Ed. Física.  

- Día Internacional contra a Violencia de Xénero: Colaboración co Concello. 

- NADAL: Lemas por un Nadal solidario, recollidas de fondos para ONG. 

- DÍA CONTRA A VIOLENCIA DE XÉNERO: Instalacións artísticas con lemas… 

- DÍA DA PAZ: Certame de logos e lemas solidarios, recitados, faladoiros… 

- Homenaxe a Rosalía de Castro: Recitado de poemas e interpretacións musicais. 

- ENTROIDO: Concurso de Comparsas, dinamización da festa, reportaxes… 

- DÍA DA MULLER: Decoración dos corredores en colaboración co Departamento 

de EPVA, Recitados, Elaboración de carteis… 

- SEMANA DAS LETRAS GALEGAS: Decoración dos corredores do instituto con 

motivos alusivos á Celebración das Letras Galegas e á figura homenaxeada, 

exposicións de libros na Biblioteca, certame poético e de relatos, dramatizacións, 

realización de dípticos ou folletos, xogo de Litelingua, roteiros, faladoiros, 

concerto musical de bandas interpretando versións en galego de grandes éxitos… 

 

Actividades e actuacións orientadas ao profesorado do centro 

 

Achegar información aos diferentes departamentos sobre: 

• Lexislación en materia lingüística. 

• Cursos de iniciación ou perfeccionamento da lingua galega. 

• Materiais existentes en lingua galega. 

• Campañas de normalización do mesmo EDL ou doutras entidades. 

• Publicación de actividades e liñas de actuación do EDL. 

• Información sobre as ferramentas terminolóxicas que lles poidan axudar no seu 

traballo. 

• Petición de colaboración e participación en todas aquelas campañas, concursos, 

conferencias, visitas didácticas, representacións teatrais, festas populares, etc. 

que se establezan para promover e potenciar a lingua galega e a nosa cultura. 

• Participación e colaboración na revista Nós Tamén. 

• Implicación nas actividades ligadas ao proxecto. 

• Actividades de formación do profesorado que fomentan a competencia 

comunicativa en linguas maternas e estranxeiras na plataforma de Fprofe. 

 

Actividades proxectadas para o alumnado 

 

A maioría das actividades teñen como destinatarios os alumnos e alumnas, pero isto 

non debemos interpretalo como que o desenvolvemento da actividade de dinamización 

lingüística só repercuta neles. 

Como xa antes vimos, algúns dos obxectivos que antes mencionamos están orientados 

á consecución da normalización lingüística nos catro apartados de xeito incardinado. 
 

Actividades proxectadas para ou desde a biblioteca nas que se interrelacionan 

distintas disciplinas e temas, sendo o galego a lingua vehicular.  

No deseño e desenvolvemento destas actividades participan, ademais do Equipo da 

Biblioteca e o Equipo de Normalización Lingüística, distintos departamentos didácticos.  

É fundamental para levar adiante estas actividades o manexo de información en todo 

tipo de soportes: internet, libros, revistas, vídeos, prensa, etc. 
 

• Faladoiros: comentarase a actualidade a través da prensa. A busca realizarase en 

xornais escritos en diferentes linguas, mentres que os faladoiros serán en galego. 

• Encontros virtuais ou presenciais cos escritores e profesionais estranxeiros de 

diversos ámbitos interesados na lingua galega, dada a crecente difusión da nosa 

cultura. 

• Club de Lectura: xuntanzas para comentar lecturas en diferentes idiomas, 

inclúense aquí os clubs de lectura bilingües (galego - inglés, castelán - inglés, 

galego - francés, etc.), para dar visibilidade e valorar a riqueza lingüística do centro. 

• Xogos nos recreos: actividades lúdicas que fomentan a expresión oral nas 

diferentes linguas. 

• Actividades co gallo do Día do Libro: lecturas compartidas, recensións dos libros, 

elaboración de lapbooks e outras actividades destinadas a fomentar a lectura. 

• Teatro lido: lecturas que fomentan a expresión oral. 

• Obradoiro de poesía: recitado que integra poesía, música, imaxes e expresión 

corporal. 

• Día de Rosalía: recitado de poemas, obradoiros de poesía e exposición de libros. 

• Actividades co gallo do libro: recitado de poemas e lecturas de autoras da 

Literatura Galega e Universal. 

• Certame Litelingua: xogo de pistas en colaboración con varios departamentos. 

• Colaboración nos OPS. 

• Punto de información xuvenil integrado en CX 3.0. 

• Hora de ler: tempo dedicado á lectura na aula, en distintos idiomas, e combinando 

a lectura silenciosa individual coa lectura compartida, que fomente a oralidade. O 

profesorado do centro comprométese a respectar o horario da hora de ler, pois 

asúmese que a mellora da competencia lingüística redunda positivamente nos 

resultados de todas as materias. 

 

 

6. RELACIÓN DE MATERIAS E LINGUAS NAS QUE SE IMPARTEN 
 
 

Véxase o anexo anual. 

Nas materias que se imparten en L. Galega e L. Castelá o alumnado, conforme ao 

establecido no artigo 12º do Decreto 79/2010, poderá utilizar nas manifestacións oral e 

escrita a lingua da súa preferencia. Non obstante o anterior, procurarase que o 

alumnado utilice a lingua en que se imparte a área, materia ou módulo. 

Por manifestacións orais enténdese: intervencións, exposicións, resolución de 

dúbidas, ou calquera outra derivada da impartición da materia correspondente. Por 

manifestacións escritas enténdese: actividades, exercicios, traballos de lectura, exames 

ou calquera outra derivada da impartición da materia correspondente. 

Os materiais e libros de texto das materias impartidas en galego e en castelán 

estarán redactados na lingua en que se imparta a materia, segundo establece o artigo 

13º do citado decreto. 

7. MEDIDAS DE APOIO E REFORZO PARA FOMENTAR O DOMINIO DAS 
DÚAS LINGUAS OFICIAIS E SEGUIR CON APROVEITAMENTO AS 
ENSINANZAS IMPARTIDAS. 

 

 

7.1. Alumnado doutras comunidades autónomas ou de países estranxeiros de 
lingua castelá con nulo ou insuficiente coñecemento da lingua galega. 

 

7.1.1.- Alumnado sen exención en lingua galega. 
 

Segundo a Orde do 10 de febreiro de 2014, non terá dereito á exención o alumnado 

que tivese realizados estudos en Galicia e curse fóra da Comunidade Autónoma tres 

cursos completos ou menos e se reincorpore ao sistema educativo galego. 

Estes alumnos e alumnas poderanse incorporar aos agrupamentos específicos de 1º 

ou 2º de ESO, en caso de habelos, retornando ao grupo de orixe se se constata unha 

satisfactoria adquisición da correspondente competencia lingüística. 

Ao mesmo tempo, no caso de exención da 2ª lingua estranxeira ou da Materia de 

Libre Configuración, poderá empregarse algunha das horas destas materias para 

realizar actividades de integración lingüística. 

No caso de alumnado de 3º de ESO, o Departamento de Lingua Galega, coa 

colaboración do Equipo de Dinamización Lingüística e do Departamento de Orientación 

adoptará medidas de reforzo ou apoio para que o alumnado poida acadar os obxectivos 

marcados. Estas medidas concretaranse en: 

• Entrega e/ou adaptación de material apropiado á situación socio-lingüística e 

escolar do alumno ou alumna. 

• Realización de traballos apropiados encamiñados á adquisición e fixación das 

estruturas básicas da lingua galega. 

• Ler textos seleccionados que faciliten a familiarización coas estruturas básicas e 

coa semántica así como a velocidade lectora en lingua galega. 
 

No caso das materias que este alumnado recibe en lingua galega, os respectivos 

departamentos didácticos, coa colaboración do Equipo de Dinamización Lingüística e do 

Departamento de Orientación, adoptarán medidas encamiñadas a que poidan 

aproveitar as ensinanzas que se imparten.  

Concretaranse en: 

• Entrega e/ou adaptación de material apropiado á situación socio-lingüística e 

escolar do alumno ou alumna. 

• Entrega de bibliografía complementaria apropiada para facilitarlle o acceso aos 

contidos establecidos na programación. En ningún caso esta bibliografía suplirá os 

manuais ou libros de texto referenciados na programación para o curso. 

• Especial atención por parte do profesorado ás dúbidas de comprensión e expresión 

idiomática, tanto no referido ás explicacións do profesor como ás que resultan da 

lectura de textos e realización de exercicios ou actividades. 

 

7.1.2.- Alumnado con exención en lingua galega. 
 

Segundo o artigo 18º (punto 1) do Decreto 79/2010, o alumnado que se incorpore ao 

sistema educativo de Galicia en educación secundaria obrigatoria ou en bacharelato, 

procedente doutras comunidades autónomas ou dun país estranxeiro, poderá obter 

unha exención temporal da cualificación das probas de avaliación da materia de lingua 

galega durante un máximo de dous cursos escolares.  

En cumprimento do establecido no punto 3 do citado artigo, este alumnado deberá 

asistir obrigatoriamente ás clases de lingua galega como medio de integración 

lingüística e demostrar un aproveitamento das ensinanzas que recibe cun esforzo 

especial pola súa parte. O profesorado deberá proporcionarlle axuda continua e 

materiais didácticos específicos. 

No caso de faltas de asistencia continuada sen a debida xustificación aceptada polo 

titor/a, e estando próximo a superar o límite establecido nas NOF, daráselle audiencia 

para apercibilo que de continuar observando faltas de asistencia ata o punto de superar 

o devandito límite, procederase á revogación da exención concedida. No caso de 

alumnado menor de idade, ao mesmo tempo comunicaráselle por escrito esta 

circunstancia aos pais ou titores legais. 

A revogación da exención producirá como efecto a obriga para o alumnado de ser 

cualificado nas avaliacións parciais e finais ao final do curso en que se atopa. 

7.2.  Alumnado procedente doutros países estranxeiros con nulo ou insuficiente 
coñecemento das dúas linguas oficiais. 

 

Moitos dos alumnos estranxeiros incorpóranse ao centro unha vez empezado o curso 

e requiren, polo tanto, actuacións urxentes que lles permitan adquirir unha 

competencia lingüística básica que lles facilite o acceso ao currículo educativo. 

No caso da ESO, establecerase na avaliación inicial o grao de descoñecemento ou 

desfase curricular para estudar a conveniencia das medidas como agrupamento 

específico, programa de diversificación curricular ou calquera das indicadas no apartado 

anterior. Como última medida, poderase aplicar unha adaptación curricular. 

De tratarse de alumnado de 1º ou 2º de ESO, e de gozar de exención da 2ª materia de 

lingua estranxeira, poderanse empregar as sesións semanais desta materia para a 

realización de actividades de integración lingüística nas dúas linguas oficiais.  

Así mesmo e independentemente do curso de escolarización, a Orde do 20 de 

febreiro de 2004 pola que se establecen as medidas de atención específica ó alumnado 

procedente do estranxeiro prevé a creación de grupos de adquisición de linguas, medida 

de carácter organizativo que o artigo 8 da Orde define como “agrupamentos flexibles 

que teñen por finalidade, a través dunha atención individualizada, o impulso dunha 

formación inicial específica nas linguas vehiculares do ensino, de xeito que se posibilite 

a súa plena incorporación nas actividades de aprendizaxe pertencentes ó curso no que 

se atope escolarizado”. Por outra banda, o artigo 4 da devandita Orde establece que a 

administración educativa propiciará as dotacións de profesorado necesarias para levar a 

cabo as atencións establecidas no seu articulado. 

O profesorado de todas as materias fomentará a participación deste alumnado na 

aula, adaptando textos en canto ao léxico e sintaxe ou acudindo a tradutores  en liña e 

apps de tradución simultánea. É precisa a adquisición de material tecnolóxico e outro 

de aprendizaxe  que permita ao alumnado con lingua distinta ao castelán ou galego 

integrarse efectivamente e aprender os nosos idiomas, como é o caso do alumnado 

árabe ou ucraíno. É preciso atopar espazos e tempos para, como docentes e 

alumnos/as, achegármonos a eles/las e integralos compartindo palabras, expresións, 

símbolos… 

Tamén se determinará a pertenza deste alumnado ao ámbito territorial-lingüístico 

anglófono, francófono ou lusófono para estudar unha posible aproximación ás dúas 

linguas oficiais do sistema educativo galego dende os Departamentos de Inglés, 

Francés ou Galego, coa colaboración do Equipo de Dinamización Lingüística e do 

Departamento de Orientación. 

 

7.3. Procedementos para que o alumnado do ciclo medio de Vídeo Dj e son acade a 
competencia lingüística en ambas as dúas linguas. 

 

No marco da lexislación vixente que regula o plurilingüismo no ensino non 

universitario de Galicia (Decreto 79/2010), no ciclo de Vídeo Dj impartido neste centro 

garántese o uso paritario dos dous idiomas vixentes na Comunidade, tal e como se 

reflicte nos dous puntos do artigo 9 deste Decreto: 

-Por unha banda, os módulos impartidos tanto en primeiro curso como en segundo 

repártense de maneira equitativa entre galego e castelán (en función do cómputo de 

horas asignado a cada módulo). 

-Por outra, e tendo en conta as características deste ciclo, temos que incidir nas 

distintas referencias idiomáticas que se poden atopar no contorno laboral en 

vocabulario específico ou especialmente técnico, xa non só galego ou castelán senón 

tamén inglés. Moitos dos termos que utilizamos neste ciclo son anglicismos pero en 

tódolos casos buscamos o xeito de achegar ao alumnado todas as posibilidades léxicas 

coas que contan para referenciar os mesmos contidos. 

8.  MEDIDAS PARA A IMPARTICIÓN DO CURRÍCULO INTEGRADO 
DAS LINGUAS 

 
A base metodolóxica do currículo integrado 

das linguas son os principios expostos no Marco 

Común Europeo de Referencia para as Linguas 

(Consello de Europa 2001; Ministerio de 

Educación, Cultura e Deporte 2002). A educación 

lingüística hoxe supón presentar situacións 

comunicativas dentro das cales o alumnado ha de 

resolver tarefas e problemas. No currículo integrado das linguas estas situacións e 

tarefas son compartidas por todas as linguas sobre a base do traballo ao redor de 

textos e xéneros discursivos en distintos niveis de competencia. 

Isto supón un labor de coordinación entre as áreas lingüísticas que leve a formular 

un traballo coordinado ao redor de tarefas concretas. Así, por exemplo, poderíase 

traballar un tipo de discurso determinado, como o xornal, aínda que os distintos 

xéneros e textos dentro deste espazo discursivo se poden tratar desde distintos niveis 

de competencia, como se mostra no seguinte diagrama: 

 

 
 

Segundo o artigo 11.10 do Decreto 86/2015 os centros docentes impartirán de xeito 

integrado o currículo integrado de todas as linguas, concretándose no Proxecto 

Lingüístico as medidas tomadas para tal fin. Todos os departamentos didácticos de 

linguas do IES Saturnino Montojo están representados en grupos de traballo, que 

elaboran e poñen en marcha rúbricas para conseguir uns criterios metodolóxicos 

básicos de actuación en todas as linguas.  

 

O XORNAL 

 

A NOTICIA 

 

 

O ANUNCIO POR 
PALABRAS 

NIVEL A1 
 

FRANCÉS 

NIVEL B1 
 

GALEGO 

NIVEL B1 
 

CASTELÁN 

NIVEL A2 
 

INGLÉS 

Os departamentos de Lingua Galega e Lingua Castelá traballan na coordinación do 

ensino dos elementos comúns do currículo nos diferentes niveis educativos do Centro. 

Estudan e planifican os contidos a tratar, estándares de aprendizaxe similares e o 

emprego dunha terminoloxía que evite a repetición dos aspectos comúns, favorecendo 

que todos os coñecementos e as experiencias lingüísticas do alumnado contribúan ao 

desenvolvemento da súa competencia comunicativa plurilingüe. 

Estas medidas trabállanse no noso centro ao longo de todo o curso, tanto nos 

aspectos curriculares como nas actividades complementarias, e involúcrase nelas o 

profesorado de distintas áreas e materias: 

- Unificación dos criterios da cualificación de textos e traballos escritos ou impresos 

(presentación e limpeza, marxes, espazos, parágrafos, ortografía e puntuación, así como 

a portada e a bibliografía, cando sexan necesarias). Na cualificación dos exames teranse 

en conta as faltas de ortografía e puntuación, atendendo sempre ás necesidades 

educativas específicas do alumnado. 

- O proxecto anual que organiza o EDNL é multidisciplinar, tentando sempre que 

participen todos os departamentos do centro, tanto nas actividades como nas 

celebracións e conmemoracións de días sinalados. Este departamento edita 

publicacións anuais con colaboracións de moitas disciplinas e coa participación de 

alumnado de todos os niveis educativos. 

- No Club de Lectura organízanse actividades multiculturais e plurilingües (recitados 

de poemas en varias linguas, alternancia das linguas dos libros propostos, libros de 

lectura de disciplinas non lingüísticas, videoconferencias en varias linguas, club de 

lectura musical...) 

 

 

9. PLAN DE ACTIVIDADES 
 

O EDNL elabora ao inicio de cada curso o Proxecto do Fomento do uso da Lingua 

Galega arredor dun plan cunha idea común, aglutinando a todos os departamentos 

didácticos do IES. Mantéñense moitas das actividades de anos anteriores, pero desde o 

enfoque do novo proxecto.  

Ver: Addenda anual 

10.   CONSTANCIA DE INFORMACIÓN AO ALUMNADO E AOS PAIS  
 

Este documento, unha vez aprobado, estará a disposición da comunidade educativa 

na páxina web do Centro, coas modificacións anuais precisas. 

O presente Proxecto lingüístico estará́ sometido a continua revisión e poderán 

introducirse as modificacións que se consideren oportunas para a súa mellora e 

desenvolvemento do mesmo.                                                                                                

                                                                                                                                                      
                                                                                                                                                      
                                                                                                                                             

 


